
KUMITAT PERMANENTI DWAR IL-KONTIJIET PUBBLIĊI

Laqgħa Nru. 9

L-Erbgħa, 24 ta' Frar, 1999

Il-Kumitat iltaqa' fil-Palazz, il-Belt Valletta, fis-6.42 p.m.

Talba

MINUTI

Il-Minuti tal-Laqgħa Nru. 8 li saret fis-17 ta' Frar, 1999 ġew konfermati.

  THE CHAIRMAN (Onor. Leo Brincat):  Illum kellna tliet areas x'niddiskutu.  Billi qed nara ħafna uffiċjali li jistgħu ġew forsi msejħin għal xejn, naħseb li jkun tajjeb li nidentifikaw id-dipartimenti li għandna under review illejla biex ħadd ma joqgħod hawnhekk bla bżonn.  

  It-tliet areas li għandna x'niddiskutu huma:  Ministry for Commerce - li jittratta strettament il-kummerċ, jiġifieri ma jidhirx li għandna items konnessi mal-Ministry for  Economic Services - għandna l-Ministry for Economic Affairs and Finance - li jittratta  t-Teżor u l-Inland Revenue -  u għandna mbagħad il-Local Councils li jaqgħu taħt l-Uffiċċju tal-Prim Ministru.  Jekk hawn xi uffiċjali li jaqgħu taħt dipartimenti oħrajn naħseb li nistgħu nirringrazzjawhom ta' l-attendenza tagħhom.  Hawnhekk nixtieq nappella biex meta jkollna seduti msejħin u jkollna items li jittrattaw l-Uffiċċju ta' l-Awditur, is-Segretarji Permanenti jekk jista' jkun jillimitaw ruħhom għal dawk l-areas li jkunu elenkati speċifikament fir-rapport.  

  Qabel ngħaddu għall-item li jmiss fuq l-aġenda ngħaddu għall-korrispondenza.  Nitlob lis-segretarja tal-kumitat sabiex taqra l-korrispondenza li rċevejna mingħand l-Onor. Joe Mizzi M.P.

 L-ISKRIVANA:  

Chairman

Public Accounts Committee

B'riferenza għall-mistoqsija parlamentari Nru. 4748 nitlob lill-Kumitat tiegħek jinvestiga għaliex it-tagħrif ta' interess pubbliku mitlub ma ngħatax lill-Kamra tar-Rappreżentanti.

Joe Mizzi M.P.

(iffirmata)

Il-mistoqsija parlamentari nru. 4748 tgħid hekk:

MALTA FILM STUDIOS

4748.  L-ONOR. JOE MIZZI staqsa lill-Ministru għas-Servizzi Ekonomiċi:  Jista' l-Ministru jpoġġi kopja tal-bejgħ tal-Malta Film Studios fuq il-Mejda tal-Kamra u jgħid x'kondizzjonijiet saru max-xerrej dwar il-ħaddiema?  

ONOR. JOSEF BONNICI:  Minħabba n-natura kummerċjali tal-kontenut tal-kopja li għaliha qed jirriferi l-Onor. Interpellant, ma narax li jkun etikament ġust li npoġġi fuq il-Mejda tal-Kamra l-kopja in kwestjoni.

  THE CHAIRMAN:  Jiena llum inkarigajt lis-segretarja tal-kumitat sabiex taqbad mal-Malta Government Investment Ltd. (MGI) biex tara jekk kienx sar xi bejgħ f'dawn l-aħħar snin ta' ishma tal-Malta Film Studios lis-settur privat u naħseb li jkun tajjeb li s-segretarja taqra t-tweġiba li ngħatat mill-MIMCOL.

  L-ISKRIVANA: 

29 February 1999

Miss Anna Brincat

Secretary 

Public Accounts Committee

The Palace

Valletta

Dear Madam,
This is to confirm that Mediterranean Film Studios Ltd was a wholly state owned company prior to its privatisation on 3 October 1995.

By virtue of contract signed on 3rd October 1995, the total issued share capital consisting of 64,036 Ordinary Shares of Lm1 each were sold as follows:

1.
32,017 Ordinary Shares were transferred to Catalyst Entertainment 
Incorporated.

2.
28,817 Ordinary Shares were transferred to Britt Allcroft Group Limited.

3.
3,202 Ordinary Shares were transferred to Valletta Investment Bank Limited.

Please contact the undersigned if you require any further clarification.

Yours faithfully

John Busuttil

Senior Manager

Finance & Administration

(iffirmata)

  THE CHAIRMAN:  Nirringrazzjak.  Jiġifieri hawnhekk għandna ittra mingħand is-Senior Manager tal-Finanzi tal-MIMCOL li qed jikkonferma li b'saħħa ta' kuntratt li kien sar fit-3 ta' Ottubru ta' l-1995, effettivament il-kumpannija Mediterranean Film Studios ġiet totalment privatizzata lill-Catalyst Entertainment Incorporated, lill-Britt Allcroft Group Limited u lill-Valletta Investment Bank Limited.  

  Hawn xi kummenti fuq l-ittra ta' l-Onor. Mizzi?  L-Onor. Austin Gatt.

  ONOR. AUSTIN GATT (Segretarju Parlamentari):  Mr Chairman, aktar milli kummenti nixtieq nifhem ftit x'qed nippruvaw nagħmlu għaliex ma nistax nifhem.

  THE CHAIRMAN:  Naħseb li t-talba ta' l-Onor. Mizzi, naċċettawha jew ma naċċettawhiex, hija ċara.  Il-bieraħ l-Onor. Mizzi għamel mistoqsija parlamentari fejn talab li titqiegħed fuq il-Mejda tal-Kamra kopja tal-kuntratt tal-bejgħ tal-Malta Film Studios, u talab anke informazzjoni dwar il-kondizzjonijiet li saru max-xerrej dwar il-ħaddiema.  Jien naħseb li għallinqas l-ewwel parti, jiġifieri l-bejgħ tal-kuntratt, huwa ta' interess pubbliku u għalhekk għandu jiġi a konnizzjoni ta' dan il-kumitat ġaladarba l-informazzjoni neċessarja ma ngħatatx fil-Parlament.  Pero' nippreferi nisma' l-kummenti tal-membri ta' dan il-kumitat.  

  L-Onor. Austin Gatt.

  ONOR. AUSTIN GATT:  Mr Chairman, jien qed nara l-biċċa xogħol stramba għal diversi raġunijiet.  L-ewwelnett, safejn naf jien ninsabu fil-ħin tal-korrispondenza.  Issa jekk xi ħadd irid jiddiskuti l-kumpannija Malta Film Studios nagħmluha fuq l-aġenda għad-darba li ġejja.  Jiġifieri jien ma naħsibx li huwa korrett li minn korrispondenza naqbżu u niddiskutu item li ħadd ma jaf xejn fuqu. 

  THE CHAIRMAN:  Imxejna bl-istess mod meta kellna l-korrispondenza li kienet tirrigwarda  l-Ambaxxata ta' Pariġi.

  ONOR. AUSTIN GATT:  Naħseb li dik kienet totalment differenti.  F'dak il-każ konna ilna niddiskutu l-audited accounts fuq il-Ministeru għall-Affarijiet Barranin diversi drabi ...

  THE CHAIRMAN:  Imma konna diġa' għalaqna d-diskussjoni fuq il-ministeru in kwestjoni.

  ONOR. AUSTIN GATT:  Pero' almenu konna diġa' bdejna niddiskutu dwaru.  Issa f'dan il-każ, jien l-ewwel darba li qed nisma' fuq il-Malta Film Studios.

  THE CHAIRMAN:  Anke jien.

  ONOR. AUSTIN GATT:  Eżattament.  Mela allura jekk għandna niddiskutuh, niddeċideu fil-laqgħa li ġejja x'għandna nagħmlu u ma nagħmlux.  Irrid nirreġistra wkoll il-fatt li nsibha stramba ħafna kif it-tweġiba għal din id-domanda parlamentari ngħatat il-bieraħ fis-6.00 p.m., u f'inqas minn 24 siegħa tintbagħat ittra mill-Onor. Joe Mizzi lil dan il-kumitat, dan il-kumitat jieħu tant azzjoni malajr li jitlob l-informazzjoni lill-MIMCOL, u l-MIMCOL tirrispondi sal-lum fis-6.00 p.m.  Jiena ma naħsibx li aħna rrinomati wisq biex nagħmlu dawn l-affarijiet daqshekk malajr.  Il-punt tiegħi huwa sempliċi: Jekk hemm xi talba x'tiġi kkunsidrata ma naħsibx li għandha tiġi kkunsidrata llum, imma għandha titpoġġa fl-aġenda għal-laqgħa li ġejja.  Apparti minn hekk, irrid ngħid li l-informazzjoni li hemm il-MIMCOL ilha available minn mindu sar dan it-transfer of shares u allura kulma ried jagħmel l-Onor. Joe Mizzi kien li jiċċekkja mar-Registry of Companies għaliex dan it-transfer of shares żgur li jkun reġistrat hemmhekk. 

  THE CHAIRMAN:  Hawn aktar kummenti?  Qabel ma nsejjeħ lill-Onor. Cilia nixtieq ngħid li l-membri għandhom jillimitaw il-kummenti tagħhom għas-suġġeriment li għamel l-Onor. Gatt, biex id-diskussjoni ma ssirx illum imma ssir darb'oħra.  

  ONOR. JOE CILIA:  Mr Chairman, min-naħa tiegħi ma nsib l-ebda oġġezzjoni biex issir id-diskussjoni darb'oħra, pero' naħseb li l-aktar ħaġa li wieħed għandu jiġbed l-attenzjoni għaliha hija li meta membru parlamentari, hu min hu u hu ta' liema kulur politiku hu, jitlob li jingħata tagħrif fil-Parlament ...  F'dan il-każ partikolari qegħdin ngħidu li anke sar kuntratt pubbliku - allura it is available to the general public, aħseb u ara għal membru parlamentari - u għalhekk li tingħata risposta li tgħid li t-tagħrif mitlub m'għandux jingħata għaliex huwa ta' natura kummerċjali, naħseb li hija  kontradizzjoni kbira.  Li rrid niġbed l-attenzjoni huwa għall-fatt li dawn it-tip ta' risposti ħafna drabi huma an easy way out għal dak li jkun irid iwieġeb.  Jien naħseb li  wieħed għandu jikkonsidra dan l-ilment fid-dawl ta' dan kollu li għedt quddiem dan il-kumitat.

  THE CHAIRMAN:  Qabel ngħaddi biex insejjaħ lill-Onor. Mangion nixtieq nippreċiża l-fatt li meta llum tlabt l-informazzjoni mingħand il-MIMCOL ma qgħadx nidħol fid-dettalji tal-kuntratt as such; kulma xtaqt inkun naf permezz tas-segretarja tal-kumitat kien li nassigura lili nnifsi f'dan il-kumitat jekk effettivament kienx sar il-bejgħ ta' din il-kumpannija għaliex ġenwinament ma kontx f'pożizzjoni li nwieġeb għal dan.  

  L-Onor. Charles Mangion.

  ONOR. CHARLES MANGION:  Mr Chairman, jien naqbel li jekk għandna nittrattaw dan is-suġġett, għandna l-ewwel inġibuh fuq l-aġenda b'mod formali, pero' naħseb li jkun tajjeb nikkonstataw hawnhekk li l-Malta Film Studios, sa dakinhar tat-trasferiment kienet entita' pubblika, u allura bħala tali hija suġġetta għal skrutinju mhux biss ta' dan il-kumitat imma anke tal-Parlament.  Barra minn hekk, fil-mistoqsija hemm parti oħra - l-aktar parti importanti - li tittratta l-kondizzjonijiet ta' l-impjieg tal-ħaddiema.  Din sempliċement qed nagħmilha bħala osservazzjoni sabiex nikkonstataw li entita' pubblika, hi x'inhi n-natura tagħha, taqa' taħt id-dekasteru ta' dan il-kumitat.  Jien naħseb li dan irid ikun stabbilit.

  THE CHAIRMAN:   L-Onor. Austin Gatt.

  ONOR. AUSTIN GATT:  Mr Chairman, xtaqt ngħaddi kummenti ieħor anke biex inkunu korretti għal kif għandna nimxu 'l quddiem.  It-terms of reference ta' dan il-kumitat ma jippermettux li aħna ninvestigaw jew nagħmlu xi kummenti,  wisq inqas naraw jekk hux tajjeb jew ħażin, dwar kif tingħata risposta għal domanda parlamentari.  Fi kliem ieħor, jien ma naħsibx li dan il-kumitat għandu jimxi fuq dak mitlub mill-Onor. Mizzi fejn qed jitlob lil dan il-kumitat jinvestiga għaliex it-tagħrif ta' interess pubbliku mitlub ma ngħatax lill-Kamra tar-Rappreżentanti.  Din m'hijiex biss outside the terms of reference tal-PAC, imma hija ħaġa li lanqas l-iSpeaker stess ma jista' jagħmilha.  

  THE CHAIRMAN:  Iva, naqbel li dak m'huwiex kompitu tagħna; il-kompitu tagħna huwa biss li naraw jekk huwiex ta' interess pubbliku li dan it-tagħrif joħroġ jew le.

  ONOR. AUSTIN GATT:  Mela jekk se nagħmluha fuq l-aġenda għad-darba li ġejja,  ma tistax issir item fuq l-aġenda b'mod illi ngħidu li aħna ħadna konjizzjoni tat-talba ta' l-Onor. Mizzi u ġiet aċċettata; trid titpoġġa bħala item fuq l-aġenda b'metodu totalment differenti.

  THE CHAIRMAN:  Bħala bejgħ ta' l-ishma.

  ONOR. AUSTIN GATT:  Le mhux bejgħ ta' l-ishma; x'irridu preċiżament ninvestigaw f'dan il-kumitat u taħt liema terms of reference għaliex jien qed ngħid li dawn it-terms of reference m'humiex korretti.  Allaħares il-PAC jibda jsir metodu ta' eżami fuq  kull risposta parlamentari li tingħata!  

  THE CHAIRMAN:  Ħalli nkunu preċiżi.  Aħna m'aħna se niddettaw lil ebda ministru kif għandu jwieġeb mistoqsija parlamentari, pero' jekk ikun hemm domanda ta' xi interpellant, minn kwalunkwe naħa tal-Kamra, li fiha jkun qed jiġi mitlub tagħrif dwar entita' pubblika li f'daqqa waħda tkun saret entita' tal-privat, naħseb li lilna bħala PAC jinterressana. Jien m'iniex hawnhekk biex ngħaddi ġudizzju fuq kif wieġeb il-Ministru jew kif ...

  ONOR. AUSTIN GATT:  Pero' d-domanda hija biex ngħaddu ġudizzju.

  THE CHAIRMAN:  Le, jien stess ma naqbilx ma' dan għaliex dak m'huwiex kompitu tagħna.

  ONOR. AUSTIN GATT:  Jiġifieri jekk il-PAC se jitlob li jingħata kopja tal-kuntratt indipendentement minn kull ħaġa oħra, aħna naqblu u ma nsibux problema, pero'   trid tiġi formolata f'dan is-sens.

 THE CHAIRMAN:  Mela ħalli nippreċiżaw biex ma jkunx hemm misunderstanding.  Il-feeling ġenerali huwa li dan l-item għandu jiġi għad-diskussjoni fil-laqgħa li jmiss ta' dan il-kumitat, u kulma jkollna quddiemna tkun kopja tal-kuntratt tat-transazzjoni li kienet saret fl-1995.  

  ONOR. AUSTIN GATT:  Jiġifieri se jiġi diskuss dak il-kuntratt?  

  THE CHAIRMAN:  Le, jiġi ċċirkolat għall-informazzjoni pubblika.

  ONOR. AUSTIN GATT:  Imma x'se jsir?  Jiġi ċċirkolat biss u nħalluh hemm jew inkella se ssir diskussjoni fuq il-Malta Film Studios?

  THE CHAIRMAN:  Jiena naħseb li l-aħjar ħaġa tkun li ewwel naraw il-kuntratt   imbagħad naraw xi jħossu l-membri preżenti.  F'dan l-istadju ma nħossx li għandna nkomplu b'diskussjoni fuq il-kuntratt;  jiġi tabled il-kuntratt biss.

  ONOR. AUSTIN GATT:  Jiġifieri jiġi tabled fil-laqgħa li jmiss. 

  THE CHAIRMAN:  Eżattament. Jiġifieri qed naqblu.

Ngħaddu issa għall-item li jmiss fuq l-aġenda li huwa l-kontinwazzjoni tad-diskussjoni fuq ir-Rapport ta' l-Awditur għas-sena 1997.

RAPPORT TA' L-AWDITUR ĠENERALI GĦAS-SENA 1997

  THE CHAIRMAN:  Nistieden issa lill-Auditor General, lid-Deputy Auditor General, lis-Segretarju Permanenti fil-Ministeru għas-Servizzi Ekonomiċi flimkien ma' xi staff li jista' jkollu miegħu  sabiex jingħaqdu magħna madwar il-mejda. 

Is-Sur Joseph G. Galea, is-Sur John A. Bonnici, is-Sur Vincent Galea u s-Sur Patrick Aquilina ħadu posthom madwar il-mejda.

  THE CHAIRMAN:   Fuq dan il-ministeru jidher li hemm item wieħed biss li jittratta l-penalitajiet dovuti minn student workers li dwaru kien hemm enquiry anke min-naħa ta' l-awditur. 

  Xtaqt nibda billi nistaqsi lis-segretarju permanenti jekk hemmx xi każijiet pendenti li forsi għadhom m'humiex koperti minn dan ir-rapport li għadhom ma ġewx statute-barred li dwarhom forsi wieħed jista' jirrikkmanda xi forma ta' azzjoni biex il-gvern ikun in time fuqha.

  IS-SUR VINCENT GALEA (Segretarju Permanenti fil-Ministeru għas-Servizzi Ekonomiċi):  Mr Chairman, naħseb li aħjar jirrispondi din id-domanda r-rappreżentant tad-Dipartiment tal-Kummerċ li hawn preżenti.

  IS-SUR PATRICK AQUILINA (Rappreżentant tad-Dipartiment tal-Kummerċ):  Attwalment fadlilna erba' każi li m'humiex statute-barred.   Minn dawn l-erba' każi, wieħed minnhom ħallas din is-sena, ieħor huwa mirbuħ fil-qorti u se tibda tħallas jiġifieri hemm agreement li l-parti konċernata se tibda tħallas minn din is-sena by instalments, hemm każ ieħor mirbuħ pero' billi l-persuna konċernata hija msiefra l-Attorney General ma jistax jirkupra dawn l-ammonti għalissa, u hemm każ ieħor li għadu pendenti quddiem il-qorti.

  THE CHAIRMAN:  Hemm aktar kummenti?  L-Onor. Mangion.

  ONOR. CHARLES MANGION:  Hawnhekk qed nirriferu għal dawk l-istudenti li jkunu sponsored mid-dipartiment.  F'dawn il-każi timxu bil-konswetudni li meta  jkunu sponsored, isirilhom kuntratt fejn iġegħluhom jagħmlu ipoteka?  

  IS-SUR PATRICK AQUILINA:  Ma jidhirlix li kien hemm xi forma ta' ipoteka  msemmija fil-kuntratt ta' dawn l-istudent workers.  Kulma kellhom kienet klawsola li tgħid li  għandhom iħallsu l-penali ta' Lm2,000 if they don't fulfill their obligations. 

  ONOR. CHARLES MANGION:  Fil-każ ta' dawk li kienu statute-barred x'kienet ir-raġuni għal dan?  Għaliex ma stajtux issibu l-whereabouts tagħhom?

  IS-SUR PATRICK AQUILINA:  Meta ġew filed l-atti ġudizzjarji mill-Attorney General, kien instab li dawn ma setgħux jiġu executed minħabba raġunijiet ta' incorrect address u affarijiet oħra simili.

  ONOR. CHARLES MANGION:  Jiġifieri ma kienx il-każ li meta ġie nformat l-Attorney General kien diġa' għadda ż-żmien?    

  IS-SUR PATRICK AQUILINA:  Le, aħna nformajna lill-Uffiċċju ta' l-Avukat Ġenerali within the time limit stipulat, he filed the judicial acts, pero' għal dawn ir-raġunijiet li qed insemmi dawn ma ġewx executed lill-persuni konċernati.

  ONOR. CHARLES MANGION:  Għandkom iktar studenti sponsored fid-dipartiment?

  IS-SUR PATRICK AQUILINA:  Bħalissa m'għandna lil ħadd.  

  ONOR. CHARLES MANGION:  Il-proċedura tal-mod kif jiġu sponsored dawn l-istudenti nbidlet?  Qed nistaqsi dan ħalli ma jerġgħux jiġru dawn l-affarijiet. 

  IS-SUR PATRICK AQUILINA:  Id-dipartiment m'għandu l-ebda policy.  

  IS-SUR VINCENT GALEA:  Għalkemm id-dipartiment m'għandu l-ebda policy, nifhem li issa, wara dak li ġara, wieħed joqgħod aktar attent biex ma jkunx hemm iktar każijiet bħal dawn.

  ONOR. CHARLES MANGION:  Jiġifieri lanqas min-naħa tal-finanzi ma kellkom xi rakkmandazzjoniijet dwar kif għandhom jimxu l-affarijiet biex każijiet futuri ma jkollhomx l-istess konsegwenzi?

  IS-SUR VINCENT GALEA:  Not that I know of.

  THE CHAIRMAN:  Sur Galea, xtaqt tagħmel  xi kummenti min-naħa tiegħek?

  IS-SUR JOSEPH G. GALEA (Awditur Ġenerali):  L-uniku kumment li xtaqt ngħaddi huwa li jista' jkun li hemm aktar minn dawn il-każijiet għaliex meta aħna nkunu qed ninvestigaw, kulma nagħmlu huwa spot check.  Għal dak li għandu x'jaqsam ma' corporate item - din qisha corporate item - irridu nieħdu ħsieb żewġ affarijiet; waħda l-inġustizzja ma' dawk li kienu ġenwini u ħallsu filwaqt li l-oħrajn ħellsuha għaliex ġew statute-barred, u l-oħra li l-gvern, li nvesta ħafna fihom, jibqa' ma jkoprix dik il-penali li jkun talab.    

  THE CHAIRMAN:  L-Onor. Charles Mangion.

  ONOR. CHARLES MANGION:  Nistgħu nagħmlu rakkmandazzjoni fis-sens li kif jiġri f'entitajiet oħrajn, anke pubbliċi, meta jkun hemm dawn it-tip ta' sponsorships isir  kuntratt formali u jikkostitwixxu ipoteka kontra l-individwu biex b'hekk iktar nagħlqu kontra dawn il-kwestjonijiet li rrifera għalihom tant tajjeb l-Awditur Generali?  

  IS-SUR VINCENT GALEA:  Jien nifhem li following il-kummenti ta' l-Awditur Ġenerali, jiġifieri li jista' jkun hemm aktar każijiet bħal dawn f'dipartimenti oħra, jinħarġu xi direttivi min-naħa tal-Finanzi.  

  THE CHAIRMAN:  Hawn aktar kummenti?  La ma jidhirx li hawn aktar kummenti nirringrazzja lis-Sur Galea u lill-istaff tiegħu u nistieden fuq il-medja lis-Segretarju Permanenti fil-Ministeru tal-Finanzi flimkien ma' xi staff li jista' jkollu miegħu.  

Is-Sur Joseph Portelli, is-Sur Saviour Grixti u s-Sur Joseph Galea Musu' ħadu posthom madwar il-mejda.
  THE CHAIRMAN:   Rigward il-Ministeru tal-Finanzi għandna msemmijja żewġ dipartimenti.  Nistgħu nibdew mit-Teżor.  Hawn kummenti?  L-Onor. Gatt.

  ONOR. AUSTIN GATT:  Xtaqt nisma' mingħand l-Awditur Ġenerali xi progress sar rigward il-bank reconciliation of the public account minn mindu sar dan ir-rapport.    

  IS-SUR JOSEPH G. GALEA:  Jien naħseb li l-progress attwali aktar jista' jagħtihulna xi ħadd mit-Teżor. Li nista' ngħid jien huwa li aħna wegħedna li  l-indepth systems analysis li  se tidħol fiha l-MITTS flimkien mat-Teżor, se tibda bejn Mejju u Ġunju ta' din is-sena.  Jiġifieri għalina kollox għadu status quo skond ir-rapport li għandna.  Jista' jkun li sar xi progress, pero' dwar dan naħseb li s-Sur Grixti aktar huwa f'pożizzjoni li jagħtina ftit aktar  background.

   IS-SUR JOSEPH PORTELLI (Segretarju Permanenti fil-Ministeru tal-Finanzi):  Qabel ngħaddi l-kelma lis-Sur Grixti nixtieq ngħid li ma rridux nieħdu l-impressjoni li m'hijiex qed issir reconciliation; rikonċiljazzjoni dejjem saret mit-Teżor.  Fl-antik kienet issir iktar fil-fond u meta daħlet l-information technology fit-Teżor instab li s-sistema kienet defiċjenti f'dik li hija individual reconciliation, pero' bħala total it-Teżor dejjem iqabbel u jara li l-ammont ta' ċekkijiet li ħareġ ikun jaqbel mal-flus li ġew iddebitati lill-public account.  Madanakollu ma nistax neskludi -  biex forsi nantiċipa xi domanda -  li jkun hemm xi compensating error, jiġfieri ċekk ikun ħareġ b'tant flus u ċekk ieħor li jkun ħareġ b'inqas u  allura meta tgħodd kollox inti tiġi taqbel.  Dan jista' jkun li forsi jiġri, pero' bħala ammont allura hemmhekk ngħid li reconciliation issir b'mod regolari.  

  Issa ngħaddi l-kelma lis-Sur Grixti biex jagħti iktar dettall.  

  IS-SUR SAVIOUR GRIXTI (Accountant General):  Kif qal is-Sur Portelli partial reconciliation issir, per eżempju  bit-teknoloġija li teżisti llum dawn jiġu screened mis-Central Bank, jibgħatuhomlna fuq diskette u aħna naraw li l-ammont ta' ċekkijiet li ssarrfu jkun jaqbel mat-total li nkunu ħriġna.  Il-final monthly reconciliation taċ-ċekkijiet wieħed wieħed m'hijiex issir għaliex hemm nuqqas ta' riżorsi - din ilna ngħiduha mill-1992 - pero' għadni kif ikkummissjonajt lill-MITTS sabiex kollox jibda jsir b'mod awtomatiku bis-sistema tad-DAS.  Fil-fatt dawn diġa' qabbdu kuntrattur biex jipprova jagħmel dan u ġejna mwiegħda li sa Mejju/Ġunju din is-sistema tkun tista' tibda taħdem.  Voldieri aktar minn hekk, bin-nuqqas kbir ta' nies li hemm,  ma nistgħux nagħmlu. This has been pointed out and reported but nobody ...

  THE CHAIRMAN:  Hemm aktar kummenti?  L-Onor. Charles Mangion.

  ONOR. CHARLES MANGION:  Rigward l-objections ta' l-Inland Revenue jidher biċ-ċar li matul l-1997 kważi n-numru ta' objections li ġew trattati rdoppja fuq l-1996, pero' fl-istess waqt wieħed jinnota li n-numru ta' objections xorta jibqa' jiżdied.  Effettivament l-assessments li jkun bagħat l-Inland Revenue Department jirrifletti l-ammont ta' l-hekk imsejħa arretrati li jitħabbru minn darba għall-oħra u li għall-1997 telgħu għal Lm172 miljun.  Effettivament minn dak l-ammont ta' arretrati, li jidher enormi, id-dipartiment kemm jistma li hu reali?  Għaliex altru jkun hemm assessment u altru mbagħad tiġi għal dak li huwa reali.  

  IS-SUR JOSEPH GALEA MUSU' (Kummissarju tat-Taxxi Interni):  Onorevoli, nirriferik għal paġna 45 tar-rapport ta' l-1997 fejn qed jingħad li hemm suspense account ta’ Lm197 miljun - illum huwa ta' Lm192 miljun - as against il-Lm172 miljun arretrati.  Pero’ jien dejjem għidt ukoll pubblikament li dan ma jfissirx li b’daqshekk se niġu b'Lm20 miljun minn fuq għaliex il-Lm172 miljun jasal sa year of assessment “1” u l-Lm192 miljun huma flus diġa' dovuti.  Għalhekk tkun trid tagħmel update ta' l-assessments biex jiġu pari, imbagħad hemmhekk tkun tista’ tara jekk għandekx short-fall jew għandekx iżjed.  Aħna stmajna li għandna niġbru Lm50 miljun.  

  Meta aħna għamilna dan l-exercise - jiena kont għidt dan pubblikament - l-Awditur Ġenerali kien staqsieni kif wasalt għall-figura ta’ Lm50 miljun, u jiena tajtu l-workings tiegħi.  Fil-fatt f’paġna 47 ta’ l-istess rapport hemm imniżżel li "According to an exercise carried out by the Department, the actual amount of outstanding arrears should amount to roughly around Lm50 million."  Jiena nifhem li l-awditur qabel mal-workings tagħna u rrappurtahom hawnhekk.

  ONOR. CHARLES MANGION:  Jiġifieri l-Lm50 miljun outstanding arrears huma estimi reali.  

  IS-SUR JOSEPH GALEA MUSU':  Irrid ngħid ukoll li Lm20 miljun  minn dawn il-Lm50 miljun huma committed, jiġifieri għalkemm għadhom jidhru bħala arretrati diġa’ sar l-agreement mat-taxpayers li se jillikwidaw il-kontijiet tagħhom over a period of two years.  

  ONOR. CHARLES MANGION:  Id-dipartiment qed jaħseb f’xi metodi jew approaches ġodda biex jiġu trattati l-objections ħalli niżbrigawhom?

  IS-SUR JOSEPH GALEA MUSU':  L-ewwelnett irrid ngħid li l-objections li qed nirriferu għalihom għall-1997 huma biex ngħid hekk pjuttost żball ta' assessment u mhux se jtella’ daqstant l-ammont b’mod li l-figura tiġi distorted.   Per eżempju, wieħed mill-iktar objections sempliċi li jkollna huwa li l-assessur ma jindunax - forsi għaliex it-taxpayer ma jindikalux - li jkun hemm, per eżempju, raġel u mara t-tnejn jaħdmu u ma ssirx separate computation.  Naturalment dik aħna naġġustawha.  Sabiex dawn l-objections ma jibqgħux piling up, fl-1997 introduċejna s-servizz tal-customer help desk li permezz tiegħu bdejna nittrattaw l-objections fil-ħin li jidħlu.  Issa wasalna fi stadju  fejn qegħdin nidentifikaw dawk il-każi li huma under objection -  jidhirli li bejn kumpanniji u self-employed dawn jammontaw għal madwar 5,000; impjegati ftit li xejn hemm -  naraw x'inhuwa l-ammont ta’ taxxa not in dispute, jiġifieri t-taxxa dovuta fuq dak li huwa dikjarat, u ngħidu lill-persuna konċernata biex tħallas.  Imbagħad qegħdin nipprovaw naslu f'agreement fuq id-differenza, jiġifieri t-tax in dispute. 

  Dan huwa proċess li diġa' bdejnih u fil-fatt, meta ħadna sample ta’ x’qed jirriżulta sibna li huwa very much similar għal dak l-exercise li konna għamilna u li jien issottomettejt lill-Auditor General.   
  ONOR. CHARLES MANGION:  Jien jidhirli li d-dipartiment kien impona xi penali jew imgħaxijiet fuq it-tax not in dispute li tkun għada ma ġietx imħallsa.  

  IS-SUR JOSEPH GALEA MUSU’:   Il-penali ta’ 1% per month kienet hemm mill-bidu, pero' għal raġunijiet anke amministrattivi, mhux dejjem imponejnieha.  Issa hemm il-ħsieb li minn din is-sena nibdew nimponuha għaliex fejn qabel kienet daqsxejn laborjuża biex jinħadem l-ammont ta’ penali, fis-sens li għal kull każ l-assessur ried jaħdem kemm hija l-penali bil-komplikazzjonijiet kollha minħabba l-persentaġġi differenti, illum  qed nipprovaw nagħmlu l-penali kollha 1% per month biex tkun tista’ toħroġ b’mod awtomatiku mis-sistema.

  ONOR. CHARLES MANGION:  Imma hawn qed nitkellmu fuq it-tax not in dispute, mhux fuq l-assessed.   

  IS-SUR JOSEPH GALEA MUSU’:  Fuq l-assessed; jekk ikun ħariġlek l-assessment u tingħata xahar żmien biex tħallas, l-għada li jagħlaq dak iż-żmien is-sistema awtomatikament iżżid il-penali. 

  ONOR. CHARLES MANGION:  Jiġifieri meta tgħidu tax not in dispute intom ma tkunux qed tirriferu għar-return li jkun bagħat l-individwu fejn ikun għamel self-assessment?

  IS-SUR JOSEPH GALEA MUSU’:   Le, is-self-assessment għadu dieħel din is-sena. 

  ONOR. CHARLES MANGION:   Mela x’tifhmu eżatt b’tax not in dispute?  Taxxa fejn l-individwu ma jkunx għamel objection fuqha within 30 days tal-ħruġ ta’ l-assessment tagħkom?

  IS-SUR JOSEPH GALEA MUSU’:   Tax not in dispute hija t-taxxa dovuta skond ma jkun iddikjara t-taxpayer.   It-tax in dispute hija ovvjament dik it-taxxa li ma nkunux qed naqblu fuqha.

  ONOR. CHARLES MANGION: Eżatt, meta qed naqblu.
  IS-SUR JOSEPH GALEA MUSU’:  Ħaġa oħra li qed nagħmlu hija li qed tiġi mħaddma sistema ġdida ta' software li biha qed jiġu klassifikati l-objections at entry point biex b’hekk il-work flow ikun jista’ jitqassam aħjar.   Kif kienet qabel, kienet tidħol objection, u għalkemm din tkun fuq ħaġa sempliċi, kienet tibqa’ hemm. Illum dawn l-affarijiet se nkunu nistgħu nidentifikawhom mill-ewwel.  

  Issa biex wieħed ikun qal kollox tajjeb ngħid li għalkemm għandna eluf ta’  objections - dawn dejjem ikunu anything between 4% to 6% of the number of assessments li noħorġu - hemm persentaġġ konsiderevoli minnhom li huma frivoli.  Per eżempju, għandna objections minnhom li jirrigwardaw il-bilanċ, oħrajn li jirrigwardaw affarijiet li jkunu ġew dikjarati mit-taxpayer stess, u objections oħra simili.    

  THE CHAIRMAN:   Hawn aktar kummenti?  L-Onor. Cilia.

  ONOR. JOE CILIA:   Nixtieq nistaqsi ftit kif qed taħdem u jekk hijiex qed tħalli frott il-proċedura li bdiet tintuża minn ftit tas-snin 'il hawn fejn bdew jiġu mqabbda ditti privati u anke avukati  biex jagħmlu xi xogħlijiet. Hemm il-ħsieb li s-sistema titkompla jew forsi l-esperjenza għallmitkom xort’oħra? 

  IS-SUR JOSEPH GALEA MUSU’:  Jien nista' ngħidlek mill-ewwel li s-sistema kienet suċċess u dan jidher fl-ammont ta' revenue li ġbarna. Hawnhekk qed nitkellmu fuq l-1997 pero' nista’ ngħid li f'dawn l-aħħar sentejn we broke the Lm100 million barrier u fil-fatt ġbarna Lm110 miljun kull sena.  Ix-xogħol jibda billi nibagħtu demand letter - ngħidulha l-15-day demand - lil min għandu jagħtina, u jekk it-taxpayer ma jirreaġixxix ngħaddu għall-judicial procedure.  Issa hawnhekk beda jiġri li l-Attorney General ma setax ilaħħaq ma’ dawn il-każijiet kollha, bir-riżultat li bdew jiġru affarijiet ...  Per eżempju, każ li qed niftakar bħalissa huwa ta’ wieħed li bgħatna d-dokumenti tiegħu għand l-Attorney General biex jinħariġlu warrant of seizure, fil-frattemp ġie jħallas, pero’ l-Attorney General ħariġulu xorta waħda.  Jiġifieri fil-mod kif kienet taħdem is-sistema ma kienx hemm equity bejn dak li nagħmlu aħna u dak li jkun qed isir fl-Uffiċċju ta’ l-Avukat Ġenerali.   

  Għalhekk introduċejna s-sistema li kienet diġa' ħadmet fil-każ tal-VAT u tas-CET, jiġifieri li dan ix-xogħol jiġi farmed out lill-avukati.  Fil-fatt din is-sistema tatna riżultati tajbin tant li għadha għaddejja s’issa. Kellna wkoll sistema oħra fejn konna nagħmlu auditing ta' accounts minn awdituri, pero’ din ma tantx ħadmet għal ħafna raġunijiet, fosthom minħabba l-etika li ppreżentawna biha l-Malta Institute of Accountants (MIA) u anke minħabba ċerta segretezza.  Hemm lok li wieħed jiżviluppa din is-sistema pero’ nista’ ngħid li tat xi ftit frott ukoll. Dawn huma bażikament iż-żewġ sistemi li kellna farmed out.   
  THE CHAIRMAN:  Hawn iżjed kummenti?   L-Onor. Gatt.

  ONOR. AUSTIN GATT:   Sur Galea Musu’, fl-opinjoni tiegħi ftit inkwetanti huwa l-fatt li r-rata ta' l-objections qiegħda dejjem tiżdied.  Ovvjament hija ħaġa ċertament pożittiva li l-objections disposed of ittripplikaw mill-1992 sa l-1997, pero' l-ammont ta’ objections ukoll irdoppja; fl-1992 kienu 3.5% ta' l-assessments maħruġa filwaqt li fl-1997 telgħu għal 6.14% ta' l-assessments maħruġa.   Qatt saret analisi ta' x'inhu l-kaġun? Jiġifieri jekk inti għandek il-manpower tiegħek li qed jaħdem aktar fuq ir-resolution ta' l-objections, pero' fil-bidu nett hemm xi ħaġa ħażina dwar kif qed isiru l-assessments, tkun qed tinduċi li jidħlulek iktar objections.  

  Qiegħed isir xi administrative audit fis-sens li wieħed jgħid li l-objections deħlin minħabba “dawn” it-tip ta' assessments, minħabba “din” it-tip ta' ħaġa u allura jekk nagħmlu “hekk”, l-objections jonqsulna? Għaliex ultimament, għalkemm intom qed iżżidu l-ammont ta' deċiżjonijiet fuq objections, jekk l-objections jibqgħu jiżdiedu nkunu qegħdin niġru wara xulxin.  Jekk wieħed iħares lejn is-snin li għaddew jara li fl-1993, qtajtu 8,000 objection meta daħlu 4,700, fl-1994 kienu equal, jiġifieri 7,000 u 7,000, filwaqt li mill-1995 'il quddiem l-objections li daħlu kienu dejjem iktar minn dawk li qtajtu, u dan minkejja li qtajtu madwar 13,000 objection.  Jiġifieri jista' jkun hemm xi ħaġa fil-bidu nett tas-sistema li jekk tiġi koreġġuta ma jkunx hemm daqshekk objections.   Ma nafx jekk għandekx xi kummenti minn dan il-lat. 

  IS-SUR JOSEPH GALEA MUSU’:   Aħna konxji mill-fatt li naqtgħu kemm naqtgħu objections dejjem qisna qed nibqgħu at par  u l-ewwel ma għamilna as a short term measure kienet an internal audit section.  Fil-fatt dan qed jara - qed ngħid “dan” għaliex  at the moment huwa manned minn bniedem wieħed pero’  kien importanti li nibdew -  x'tip ta' objections qegħdin jiġu ripetutament to our knowledge, naraw min qed jagħmilhom u niġbdulhom l-attenzjoni għall-iżbalji li jkunu qegħdin jagħmlu.  Kif għidt qabel, waħda mill-affarijiet li dalwaqt  se tiġi mħaddma hija proprju  s-sistema automated ta' l-objections li biha se nkunu nistgħu nikklassifikaw l-objections appena jidħlu biex naraw min qed jaħdimhom, kif qed jaħdimhom u għaliex qed isiru ċerti żbalji.  B’hekk, kif qal tajjeb l-Onor. Gatt, inkunu qed nieħdu pre-emptive action at source ħalli dawn l-objections ma jkomplux jiżdiedu.    

  THE CHAIRMAN:   F'paġna 127 tar-rapport jintqal li d-Dipartiment tat-Taxxi Interni qed jagħmel użu ta' data available lis-CET Department permezz ta' direct access min-network tagħhom. Xtaqt nistaqsi jekk kienx hemm progress jew inkella kif żviluppaw l-affarijiet.

  IS-SUR JOSEPH GALEA MUSU’:   Iva, dil-fatt dawn jagħtuna l-informazzjoni tad-data li nitolbuhom fuq floppy disk.  B’din l-informazzjoni aħna nkunu nistgħu nagħmlu updating ta' ċerti files fl-audits u fl-investigations.

  THE CHAIRMAN:  Hawn iżjed kummenti?   L-Onor. Cilia.

  ONOR. JOE CILIA:  F’paġna 53 tar-rapport ta’ l-1996 hemm riferenza għall-kwestjoni tal-government payroll u jagħmel analysis of data u audit survey.  Il-kwestjoni hija għaliex kienet ħarġet il-possibbilta' li l-impjegati tal-gvern ikollhom il-faċilita’ li s-salarju tagħhom jiġi mitfuħ f'kont il-bank.  Fir-rapport ma jidhirx li hawn riferenza għal dan, pero’ xtaqt nistaqsi kemm fil-fatt għażlu din is-sistema. Xtaqt nistaqsi wkoll jekk hemmx xi mod li bih wieħed jinċentiva iktar lil dawn in-nies sabiex jagħżlu din is-sistema peress li b’hekk ikun qed jitħaffef ix-xogħol.  

  IS-SUR JOSEPH PORTELLI:   Id-direct credit tas-salarji ilha li saret u fil-fatt in-numru dejjem qiegħed jiżdied.  Aħna stedinna lill-banek sabiex jaraw x’jistgħu jagħmlu - fil-fatt huwa fl-interess tagħhom li jiġbru iktar accounts u jnaqqsu x-xogħol billi n-nies ma jmorrux  isarrfu ċ-ċekk direttament huma -  u dawn għamlu ħafna skemi; fil-fatt hemm bank li joffri bonus lil dawk li jagħmlu direct credit. Pero’ minkejja dan kollu jidher li hemm numru ta' nies who are  stuck to the system, fosthom il-pensjonanti, u tagħmel x'tagħmel jibqgħu jippreferu jmorru jsarrfu ċ-ċekk huma.     

  ONOR. JOE CILIA:  Tista' tagħtina idea ta’ kemm hemm ħaddiema mal-gvern li jagħżlu li jiħallsu b’dan il-mod? 
  IS-SUR SAVIOUR GRIXTI:  Bħala payroll dan ix-xahar se tkun viċin l-Lm10 miljun li minnhom hemm kważi Lm5 miljun li jmorru direct credit.   Din is-sena għamilna kampanja kbira, bdilna anke s-slips li konna nagħtu lill-ħaddiema, il-banek kollha taw benefiċċji u anke qassamna ittri lill-impjegati, pero’ sfortunatament ir-riżultat ma kienx kif xtaqna.  Kien hemm żieda u għadhom jiżdiedu ftit, pero' jiddispjaċini ngħid li l-banek ma ġabrux their money’s worth.   
  THE CHAIRMAN:  Hawn iżjed mistoqsijiet fuq il-finanzi?   La ma jidhirx li hawn nirringrazzja lis-Sur Portelli u lill-uffiċjali kollha li akkumpanjawh.

  Nistgħu issa ngħaddu għal-local councils li jaqgħu taħt l-Uffiċċju tal-Prim Ministru u nistieden lis-segretarju permanenti u xi staff li għandu miegħu sabiex jingħaqdu magħna madwar il-mejda.

Is-Sur Godfrey Demarco u s-Sur Victor Rizzo ħadu posthom madwar il-mejda.
  THE CHAIRMAN:  Xtaqt forsi nibda b’mistoqsija jew kumment jiena.  Fir-rapport ta’ l-1997 jintqal li meta fl-20 ta’ Awissu 1998 kienet intbagħtet reminder,  kien għad hemm il-local councils tal-Mosta, Paola u Sannat li kienu għadhom ma ssottomettewx l-audit report tagħhom għaliex l-istess audit report kien għadu ma ġiex approvat mill-kunsill tagħhom. Jista’ l-awditur jagħtina informazzjoni jekk il-pożizzjoni ġietx regolarizzata minn dak iż-żmien ‘il hawn?

  IS-SUR JOSEPH G. GALEA:  Mr Chairman, naħseb li jkun aħjar jekk insejħu lill-examiner li jieħu ħsieb il-local councils.
  THE CHAIRMAN:  Is-Sur Darmenia.

Is-Sur Harold Darmenia ħa postu madwar il-mejda.
  IS-SUR HAROLD DARMENIA (Uffiċjal fl-Uffiċċju ta' l-Awditur Ġenerali):  Minn dakinhar li nkiteb ir-rapport irċevejna ta’ Paola u tal-Mosta, pero’ fil-każ ta’ Sannat jidher li hemm xi kriżi.  Forsi s-Sur Rizzo jista’ jispjega aħjar x’inhi l-problema tal-Kunsill Lokali ta’ Sannat.

  THE CHAIRMAN:  Is-Sur Rizzo.

  IS-SUR VICTOR RIZZO (Direttur, Dipartiment tal-Kunsilli Lokali):  Rigward Sannat il-kunsill ilu ma jiffunzjonax  kif suppost għal dawn l-aħħar disa’ xhur.  Il-problema kienet li minn kunsill ta’ ħamsa kienet irriżenjat kunsilliera u l-erba’ li kien għad fadal ma setgħu jaslu qatt biex jagħmlu co-opting ta' persuna.  Minħabba f’hekk, meta kienu jagħmlu laqgħa, ma kienx ikun hemm quorum u allura l-laqgħa kienet tispiċċa.  Dan kien jiġri minħabba li l-co-option ta' dan il-membru kienet tkun  l-ewwel item -  kif suppost tkun -  fuq l-aġenda u qabel ma jeħilsu lilu ma setgħux jgħaddu għat-tieni item.  Allura ġara li f'dawn id-disa' xhur il-kunsill la seta’ jgħaddi l​-accounts, la seta’ jagħmel il-pagamenti u lanqas seta’ jeżamina l-funzjonijiet tiegħu.  

  Rappreżentanti tad-dipartiment telgħu Għawdex diversi drabi biex forsi jirranġawhom għaliex kienu żewġ kunsilliera kontra żewġ kunsilliera oħra, pero’ għalkemm għall-ewwel irnexxilna, dejjem bdew jinqalgħu żviluppi ġodda peress li kien hemm ukoll affarijiet antiki, u b’hekk il-kunsill waqaf jiffunzjona.  Meta ndunajna li ma stajna nagħmlu xejn iktar, konna qabbadna lill-Assoċjazzjoni tal-Kunsilli Lokali tintervjeni, u fil-fatt dawn marru Għawdex  diversi drabi biex jgħinuhom almenu ikomplu l-laqgħat.  Kien bl-għajnuna ta’ l-istess assoċjazzjoni li tħallsu l-kontijiet pendenti u anke ġiet stabbilita rutina, pero’ qatt ma setgħu jaslu fi ftehim biex tiġi co-opted il-ħames persuna fuq il-kunsill.  

  Dan l-aħħar ukoll tpoġġa fuq il-Medja tal-Kamra avviż formali li ħareġ il-Prim Ministru bħala l-ministru responsabbli għall-kunsilli lokali fid-29 ta' Jannar, fejn fih il-Kunsill Lokali ta' Sannat ingħata xahar żmien biex jirregolarizza ruħu.  Jekk dan ma jsirx, il-ministru jieħu dawk il-passi kollha neċessarji li jagħtih l-Att dwar il-Kunsilli Lokali u li jista' anke jwassal għax-xoljiment ta’ l-istess kunsill.  

  THE CHAIRMAN:    It-tieni osservazzjoni li xtaqt nagħmel tirrigwarda dak li hemm f’paġna 145 tar-rapport li qed niddiskutu.  Fl-aħħar osservazzjoni li hemm   taħt il-heading “management letters” qed jingħad li kien hemm kunsill lokali li ta tliet kuntratti lis-sindku stess u wieħed minn dawn it-tliet kuntratti kienet l-ogħla offerta li ġiet sottomessa.  Li rajt daqsxejn ironiku min-naħa tiegħi huwa li meta l-kunsill lokali ġie mitlub biex jiddefendi l-azzjoni tiegħu li ta l-kuntratti lis-sindku, ġab l-argument li s-sindku seta' jagħti servizz iktar effettiv għaliex kien qed jaqdi dmiru fi speċi ta' responsabbilta' doppja.   Xtaqt nistaqsi, anke bħala guidelines għall-futur,  jekk dan il-każ waqafx hemm u kif fil-fatt spiċċa.

  IS-SUR JOSEPH G. GALEA:  Sur President, aħna nipprovaw inħallu r-rapport kif inhu, fis-sens li l-każ tiegħi għamiltu u nieqaf hemm.  Issa jien nistenna biex nara jekk dan il-kumitat jissuġġerixxix metodi biex wieħed ikun jista' jasal aktar biex ċertu aġir ma jibqax isir.   Jien persważ li min-naħa tiegħu  d-direttorat għamel dak kollu possibbli.  

  THE CHAIRMAN:   Aktar kummenti?  L-Onor. Gatt.

  ONOR. AUSTIN GATT:  Fil-kuntest ta' l-emendi li wieħed irid jiddiskuti għall-Att dwar il-Kunsilli Lokali huwa l-ħsieb tal-gvern li jipproponi emenda li tgħid li la l-kunsilliera u lanqas l-impjegati tal-kunsill ma jistgħu jitfgħu offerti f’każ li l-kunsill joħroġ tender. Aħna jidhrilna li huwa inkompatibbli li wieħed ikun qed imexxi kunsill jew ikun impjegat ta' kunsill u fl-istess ħin jitfa’ offerta għal xi kuntratt mogħti minnu.  Għalhekk aħna jidhrilna li għandu jkun hemm esklużjoni totali ta' dan it-tip u rridu niddiskutu wkoll, għaliex qamu problemi f'dan is-sens,  ir-restrizzjonijiet - f’dan il-każ ma naħsibx li għandha tkun  esklużjoni - li għandhom isiru fuq qraba ta' kunsillieri u mpjegati meta niġu għal tendering.  

  THE CHAIRMAN: Hawn xi kummenti oħrajn?    L-Onor. Mangion.

  ONOR. CHARLES MANGION:  Jekk wieħed iħares lejn il-management letters li hemm kemm fir-rapport ta' l-1996 kif ukoll f’dak ta' l-1997 jinnota li d-deffiċjenzi ħafna drabi jkunu simili; quotations li ma jaderixxux mar-regolamenti minkejja l-informazzjoni li jkollhom, invoices mhux recorded, eċċ.  Fid-dawl ta'  dawn in-nuqqasijiet komuni, x'passi jieħu d-dipartiment vis-a-vis s-segretarju tal-kunsill li għandu responsabbilta' eżekuttiva u amministrattiva ta’ dawn l-affarijiet u allura jista' ma jħallihomx isiru?  

  IS-SUR VICTOR RIZZO:  Passi at the stage wara li jkun sar l-att, id-dipartiment ftit jieħu ħlief li jinforma lill-kunsill li għandu josserva r-regolamenti.  Il-passi li nieħdu aħna huma fil-fatt qabel ma jsir l-att.  Rigward in-nuqqas li jkun hemm kunsilli li ma jkunux ġabu quotations, se jibqa’ jirripeti ruħu anke s-sena d-dieħla għaliex ġieli ma jkunx il-każ  li tkun tista' ġġib tliet quotations u ġieli anke l-prattika tgħidlek differenti.  Veru li r-regolamenti  jgħidu li għal xogħol li jkun jiswa minn Lm100 sa Lm1,000 trid iġġib tliet quotations, pero’ xi kultant ma jirnexxilekx iġġibhom.  Per eżempju, f’Għawdex kellna każ fejn riedu jikru  garaxx viċin ta’ l-uffiċċju tal-kunsill u fil-fatt kulma rnexxielhom iġibu kienet quotation waħda għaliex ma tantx kien hemm garaxxijiet x'jinkrew proprju fil-pjazza ħdejn il-knisja.  Aħna xorta għamilna enfasi fuq il-fatt li jekk jista' jkun jaraw kif jagħmlu u jġibu tliet quotations, pero’ f’dak il-każ ma kienx possibbli.  

  Li rrid ngħid huwa li ma jfissirx li bil-miżuri li qegħdin nieħdu, dan in-nuqqas m’hu se jidher qatt aktar, pero’ almenu nistgħu ngħidu li d-dipartiment għandu sezzjoni li għalkemm hija a one man section - fil-fatt hija s-sezzjoni ta' l-internal audit - ...  Fil-fatt din kienet issemmiet ukoll fil-laqgħa tas-16 ta' Diċembru ta’ dan il-kumitat meta konna qed niddiskutu r-rapport ta' l-1996 fejn kienu ssemmew anke l-għanijiet li għalihom twaqqfet din is-sezzjoni u kienet saret rakkmandazzjoni proprju minn dan il-kumitat stess fis-sens li din is-sezzojni  għandha tissaħħaħ ħalli d-dipartiment ikun qiegħed f'pożizzjoni li jkun jista' mhux jinvestiga wara li jsir il-każ imma jieħu l-miżuri neċessarji biex kemm jista' jkun affarijiet bħal dawn ma jitħallewx isiru. 

  Fil-fatt ġimgħa wara,  jien ktibt ittra lill-permanent secretary - naf li dan għaddiha wkoll lill-Management and Personnel Office (MPO) - fejn fiha tlabt li ssir xi ħaġa biex din il-one man section ta' l-internal audit tiżdied b’mill-anqas żewġ persuni oħra. Naf ukoll li l-MPO għandhom il-constraints tagħhom u qegħdin huma wkoll jagħmlu eżerċizzju biex f'kull ministeru jsaħħu l-internal audit, pero' dan kollu ma jfissirx li s-sezzjoni tagħna ma jistax ikollha aktar riżorsi umani.  

  ONOR. CHARLES MANGION:   Jiġifieri jekk fhimt sew, inti semmejt każ fejn il-fatt li ma ntalbux quotations kważi kien ġustifikabbli minħabba ċ-ċirkostanzi.  Barra minn hekk, bl-esperjenza li d-dipartiment għandu - jien naf li jsegwi mill-qrib lill-kunsilli lokali - illum jista' jidentifika fatturi komuni u anke r-raġuni għaliex dawn in-nuqqasijiet irrapportati jseħħu.  Taħseb li jkun il-każ li fid-dawl ta' l-esperjenzi tiegħu d-dipartiment jistabbilixxi regoli u jagħmel rakkmandazzjonijiet - il-kunsilli lokali llum ilhom li twaqqfu ħames snin u allura l-esperjenza żgur li għallmitna li wieħed irid ikun prattiku f'ċerti affarijiet filwaqt li fl-istess ħin iżomm il-kontroll - wara li anke jiġu diskussi ma' l-Awditur Ġenerali, fis-sens li s-segretarju tal-kunsill, filwaqt li jara li l-kunsill jaġixxi b’mod mgħaġġel iżomm kontroll aktar adegwat qabel u mhux wara?  Taħseb li din hija xi ħaġa li tista' effettivament issir?

  IS-SUR VICTOR RIZZO:  Fil-fatt diġa’ qed issir. Bħalissa qed noħorġu ċirkolarijiet - m'aħniex noħorġuhom spissi apposta - u fl-ewwel waħda minn dawn iċ-ċirkolaritajiet - li ħriġniha  f'Settembru 1998 - għamilna aċċenn għall-management letter u għar-rapport tas-sindku li jingħata wara li dan jirċievi din il-management letter.   Aħna noħorġu ċ-ċirkolari biex niġbdulhom l-attenzjoni dwar kemm għandhom jagħtu kas dawn il-management letters u kemm is-sindku u allura l-kunsill kollu għandu jaġixxi biex jirrimedja l-osservazzjonijiet li jkun għamel l-awditur tal-gvern lokali.  

  Fil-15 ta' Frar ta’ din is-sena ħriġna ċirkolari oħra fejn fiha għamilna elenku għal-local councils regulations u l-local councils procedures fejn jidħlu t-tenders.  Għamilnilhom lista sħiħa tas-sistemi li għandhom jużaw meta joħorġu tender, qabel issir is-sejħa attwali għat-tender, il-ftuħ tat-tenders, ir-rapport, l-għażla tat-tender, garanziji mill-kuntrattur, id-dewmien fit-twettiq tax-xogħol, l-obbligazzjonijiet, il-ħlas, il-varjazzjonijiet, id-dmir tas-segretarju u l-lista ta' formoli.  Hija lista pjuttost estensiva, pero' qisna qbadna kampanja biex bil-mod il-mod nibdew ninformawhom bl-affarijiet li l-iktar li qed insibu komuni u l-iktar li qegħdin jidhru.  

  Għada jew pitgħada se toħroġ ċirkolari oħra rigward  mozzjonijiet li fiha se tiġi elenkata l-proċedura li għandhom jadottaw meta jkun hemm mozzjoni.  Qed nagħmlu dan għaliex hawnhekk ukoll qed insibu nuqqasijiet.  Per eżempju, qed insibu li għalkemm issir il-laqgħa u jkun hemm is-sub-committee biex jara t-tenders, xorta waħda m'hijiex qiegħda ssir mozzjoni, jew inkella ġieli ssir mozzjoni u lanqas tiġi ssekondata u ma tiġix rekordjata kif suppost.   Imbagħad jiġri li jgħaddi ż-żmien u nibdew insibu n-nuqqasijiet, imma peress li jkun għadda ż-żmien ikun daqsxejn tard biex niġbdu l-attenzjoni tal-kunsill - għalkemm xorta niġbudha - biex jirrimedja l-passat.

  ONOR. CHARLES MANGION:  Item ieħor li jissemma fir-rapport huwa l-value for money audit li jidher li sar mal-kunsilli kollha dwar it-toroq u l-pavimenti.  X’kien il-kumment ġenerali min-naħa tad-dipartiment meta għamel din l-evalwazzjoni?

  IS-SUR VICTOR RIZZO:  Il-value for money audit ilna li bdejnih miż-żmien meta inti, Onor. Mangion, kont responsabbli għall-kunsilli lokali, u fil-fatt għadu għaddej.  Konna bdejnih fuq ir-road resurfacing u konna qabbadna lil-local government auditors, permezz ta' l-Awditur Ġenerali, biex jagħmluh.  Dawn kienu tawna l-ewwel rapporti tagħhom u meta aħna u l-Awditur Ġenerali konna rajnihom, dehrilna li ma kenux up to standard, u għalhekk għednilhom  biex jerġgħu jissottomettu a proper value for money audit.  
  Pero' qabel ma għamilna dan konna  tajnihom materjal - ukoll permezz ta' l-Awditur Ġenerali - biex huma jkunu jistgħu jippreżentaw a proper value for money audit li verament tkun turi jekk il-kunsill mexiex b'effettivita', b'effiċjenza u b'ekonomija.  Il-materjal li konna tajnihom kien jikkonsisti f’pubblication mill-UK National Audit Office -  “A Framework for Value for Money Audit” -  diversi rapporti li kienu saru proprju lill-UK National Audit Office fuq value for money audits ħalli jkunu jistgħu jaraw ukoll minn fuqhom x'tip ta' xogħol u x'tip ta' preżentazzjoni kienu jkunu l-value for money audits, riżultati ta' l-inspections li d-dipartiment jagħmel kull tliet xhur liema dokumenti jitpoġġew fuq il-Mejda tal-Kamra, kif ukoll tajnihom il-faċilita' biex imorru l-field services branch tagħna biex hemmhekk ikunu jistgħu jiġbru l-materjal li huma jkollhom bżonn biex ikunu jistgħu jagħmlu l-value for money audit on road resurfacing.  

  Dawn ġew lura b'rapporti, pero' mhux ir-rapporti kollha kienu up to standard.  Barra minn hekk għad hemm rapporti li għadna ma rċevejnihomx u allura ma nistgħux nagħmlu summary komplet ta' dan il-value for money audit on road resurfacing and road maintenance.

  ONOR. CHARLES MANGION:  Bħalma ovvjament taf, il-kunsilli ingħataw ammonti sostanzjali ta' flus, kemm permezz ta’ l-ispecial funds kif ukoll permezz tal-fondi normali, għal dak li huwa maintenance u resurfacing ta' toroq.  Tista’ tgħidilna kemm, bejn wieħed u ieħor, minn dawn il-fondi ġew effettivament użati mill-kunsilli? Jekk intużaw ftit minnhom, x'kienet ir-raġuni li dawn il-fondi li huma earmarked speċifikament għar-road resurfacing and maintenance ma ntużawx?

  IS-SUR VICTOR RIZZO:  Unfortunately m'għandix din il-figura hawnhekk, pero' dak li jiġri huwa li meta aħna naraw il-financial statements at the end of the financial year, li jkun il-31 ta' Marzu,  il-kunsilli jkunu għadhom kemm ingħataw il-fondi għaliex dawn nagħtuhomlom f’Diċembru wara li jkunu ġew approvati mill-Parlament f’Ottubru/Novembru. Minħabba li dan huwa perijodu qasir, huma ma jkunux laħqu ħarġu t-tenders, attwaw ix-xogħol,  iċċertifikawh u ħallsuh u allura fl-end of year report as at 31st March, dawn jidhru kollha bħala kredituri, jiġifieri flus li l-gvern għaddihom lill-kunsilli lokali speċifikament għal road resurfacing u li jkunu għadhom ma ntnefqux.  F’dawn l-aħħar sentejn lill-kunsilli lokali għaddejnilhom  Lm1.4 miljun for  road resurfacing out of the special needs funds.

  THE CHAIRMAN:  Aktar kummenti?  L-Onor. Galea Pace.

  ONOR. VICTOR GALEA PACE:  Qed nifhem sew li l-value for money audit isir ukoll fuq bankini?

IS-SUR VICTOR RIZZO:  Iva.

  ONOR. VICTOR GALEA PACE:  U kif jista’ jsir dan meta ċerti kunsilli lokali jaħdmu b'sistema fejn jipprovdu l-materjal huma u l-gvern ċentrali jipprovdi l-manpower? 

  IS-SUR VICTOR RIZZO:  Dik is-sistema m'għadhiex tiġi attwata.  Jien niftakar li forsi madwar sena u nofs ilu kienet inħolqot problema, speċjalment fejn jirrigwarda xiri ta' tarmac, għaliex il-kuntrattur - li kien il-gvern ċentrali - ma kellux stock biżżejjed ta' tarmac u l-kunsilli kienu kostretti jixtru l-materjal huma sabiex ikunu jistgħu jagħmlu x-xogħlijiet.  Bħala dipartiment aħna konna nopponuha ħafna dik is-sistema għaliex jekk il-kunsill se jixtri l-materjal hu se jiġih ħafna ogħla għaliex jixtri in small quantities.  Jekk il-value for money audit ikun sar tajjeb kif nixtiequ aħna, għandu joħroġ ċar li dawk il-kunsilli li kienu kostretti jixtru l-materjal huma, kellhom ħafna aktar spejjeż minn dawk il-kunsilli li ma xtrawx il-materjal huma. 

  ONOR. VICTOR GALEA PACE:  Dan għal dak li jirrigwarda road resurfacing?

  IS-SUR VICTOR RIZZO:  Il-value for money audit qed isir kemm fuq road resurfacing kif ukoll fuq road maintenance u jinkludi anke l-bankini.

  IS-SUR GODFREY DEMARCO (Uffiċċju tal-Prim Ministru (Diviżjoni tal-Ġustizzja)):  Dan huwa preċiżament l-iskop tal-value for money audit; biex fejn il-flus ma jkunux qed jintużaw sew, dan ma jkomplix isir.  Pero', kif għidna, ir-rapporti li kellna sa issa ma kenux up to expectations u fil-fatt l-Awditur Ġenerali se jibagħtilhom format ġdid ta' x'jippretendi mingħandhom.

  ONOR. VICTOR GALEA PACE:  Iva, imma dan kollu jirrifletti, jew ma jirriflettix, fuq il-kunsill lokali partikolari li qed juża dik is-sistema li jipprovdi l-materjal u d-dipartiment joffrilu l-manpower.  Jien naħseb li ma jkunx fair għall-kunsill innifsu u għall-poplu in ġenerali għaliex dan il-kunsill partikolari ma jkunx qed jagħti the true meaning ta' kunsill lokali u kif għandu jopera.

  IS-SUR VICTOR RIZZO:  Fil-fatt aħna bħala dipartiment qatt ma konna aċċettajna din is-sistema.  Konna nagħmlu meetings regolarment mas-segretarju permanenti tal-ministeru konċernat u dejjem konna naslu fi qbil li dawn l-affarijiet ma jistgħux jibqgħu jsiru.  Pero' mbagħad kien jiġri li d-dipartiment xorta ma kienx ikollu fondi biżżejjed biex jixtri dan il-materjal, allura għalkemm inkunu ftehmna li dan mhux se jibqa' jsir, il-kunsilli jiġu kostretti -  ċerti kunsilli għax kien hemm min ma aċċettax din is-sistema - li jixtru l-materjal huma.  Pero', nerġa' ngħid li aħna dejjem opponejna din is-sistema.

  THE CHAIRMAN:  Onor. Austin Gatt.

  ONOR. AUSTIN GATT:  Xtaqt nistaqsi lis-Sur Galea jekk in-National Audit Office jiċċekkjax lil-local councils auditors li huma appuntati minnu stess. 

  IS-SUR JOSEPH G. GALEA:  Waħda mir-raġunijiet għalfejn ġew appuntati dawn il-private sector auditors hija proprju għaliex l-uffiċċju tiegħi m'għandux ir-riżorsi u n-know-how biex jagħmel dan it-tip ta' xogħol, pero' aħna nerġgħu  niċċekkjawhom u ħafna drabi meta naraw il-management letters ġieli nikkwerjawhom ukoll.

  Irrid ngħid ukoll li l-local council auditors iktar huma imdorrijin  jagħmlu financial  auditing, li huwa konċett kompletament differenti minn dak ta' value for money auditing.  Minħabba f'hekk aħna kellna nżommulhom idejhom, fis-sens li wrejnihom samples kif qal aktar qabel is-Sur Rizzo, ta' value for money auditing minn pajjiż espert f'din il-materja bħalma huwa l-Ingilterra.  Jiġifieri minn dak il-lat, iva, aħna nerġgħu niċċekkjaw il-local private auditors.  Ġieli dħalnilhom anke fis-suġġett permezz ta' persuna impjegata fl-uffuċċju tiegħi li hija l-unika persuna li hija qualified bħala accountant fil-financial audit, pero' żgur li ma nistgħux nidħlu fid-dettall ta' kull wieħed.  

  Kif qiegħed fuq din il-materja, bil-permess tagħkom, irrid ngħid li fil-management letters wieħed isib pattern ta' wħud mill-punti li elevajna hawnhekk li wkoll japplikaw għal diversi dipartimenti tal-gvern.  Per eżempju, jekk inħarsu lejn il-corporate issues li hawn fir-rapport, insibu li mhux id-dipartimenti kollha jitolbu tliet quotations, u mhux kollha jiċċekkjaw li jkun hemm il-proper tax invoice.  Jiġifieri m'hijiex ħaġa kbira li dan id-dipartiment ikollu dawn id-diffikultajiet meta dipartimenti li ilhom jaħdmu aktar minn ħames snin jiltaqgħu magħhom ukoll.  

  Jekk tippermettuli xtaqt nagħmel kumment ta' l-aħħar.  F'waħda mil-laqgħat ta' kumitati preċedenti kien ġie espress il-ħsieb li jekk ikun hemm il-bżonn, jiġu msejħin sindki, kunsilliera u anke awdituri quddiem dan l-istess kumitat.  Nista' ngħid li din kellha effett pożittiv għaliex meta aħna informajna b'dan lill-kunsilli lokali, kien hemm aktar compliance min-naħa tagħhom. 

  THE CHAIRMAN:  Grazzi.  hawn iktar kummenti?  Ma jidhirx li hawn, għalhekk nirringrazzja lill-uffiċjali  preżenti.

Jien naħseb li jkun aħjar jekk naġġornaw il-laqgħa għall-10 ta' Marzu peress li l-ġimgħa d-dieħla l-Kamra se jkollha quddiemha għad-diskussjoni l-abbozz ta' liġi dwar is-self lokali.  Jien kont nissuġġerixxi li  nieħdu l-aħħar żewġ items li baqa' biex nikkonkludu d-departimental issues, jiġifieri l-Uffiċċju tal-Prim Ministru (home affairs u correctional services), u l-Public Works and Construction flimkien mar-Roads Department 1996, imbagħad jekk ikun għad fadal ħin ngħaddu għall-corporate issues biex b'hekk inkunu kkonkludejna r-Rapporti ta' l-Awditur għas-snin 1996 u 1997.  Nirringrazzjakom.  

Fis-7.58 p.m. il-Kumitat aġġorna għal nhar l-Erbgħa, 10 ta' Marzu, 1999, fis-6.30 p.m.


